
Shri Aravindopanishad

ಶ್ರೀಅರವಿಂದೋಪನಿಷತ್

ಓಂ .ಏಕಮೇವಾದ್ವಿತೀಯಂ ಬ್ರಹ್ಮ ಸದಸದ್ರೂಪಂ ಸದಸದತೀತಂ
ನಾನ್ಯತ್ ಕಿಂಚಿದಸ್ತಿ ತ್ರಿಕಾಲಧೃತಂ ತ್ರಿಕಾಲಾತೀತಂ ವಾ ಸರ್ವಂತು ಖಲು
ಬ್ರಹ್ಮೈಕಂ ಯತ್ ಕಿಂಚ ಜಗತ್ಯಾಮಣು ವಾ ಮಹದ್ವೋದಾರಂ ವಾನುದಾರಂ ವಾ
ಬ್ರಹ್ಮೈವ
ತದ್ ಬ್ರಹ್ಮೈವ ಜಗದಪಿ ಬ್ರಹ್ಮ ಸತ್ಯಂ ನ ಮಿಥ್ಯಾ .
ಸ ಏವ ಪರಾತ್ಪರಃ ಪುರುಷಸ್ತ್ರಿಕಾಲಾತೀತಃ ಸಕಲಭುವನಾತೀತಃ
ಸಕಲಭುವನಪ್ರವಿಷ್ಟಃ ಸದತೀತೋಽಸದತೀತಃ ಸನ್ಮಯಃ ಚಿನ್ಮಯ
ಆನಂದಮಯೋಽನಾದ್ಯಂತಃ ಸನಾತನೋ ಭಗವಾನ್ .

ಸ ನಿರ್ಗುಣೋ ಗುಣಾನ್ ಧತ್ತೇ ಸಗುಣೋಽನಂತಗುಣೋ ನಿರ್ಗುಣತ್ವಂ ಭುಂಕ್ತೇ
ಸ್ವಯಂಚಾತಿವರ್ತತೇ ನಿರ್ಗುಣತ್ವಂಚ ಸಗುಣತ್ವಂಚ ನ ನಿರ್ಗುಣೋ ನ ಗುಣೀ
ಕೇವಲ ಏವಯಃ .
ಸ ಭುವನಾತೀತೋ ಭುವನಾನಿ ಧಾರಯತಿ ಭುವನಭೂತೋ ಭುವನಾನಿ
ಪ್ರವಿಶತಿ ಕಾಲಾತೀತಃ ಕಾಲೋ ಭವತ್ಯನಂತಃ ಸಾಂತಃ ಪ್ರಕಾಶತ ಏಕೋ
ಬಹವೋಽರೂಪೋ ರೂಪೀ ವಿದ್ಯಾವಿದ್ಯಾಮಯ್ಯಾ ಚಿಚ್ಛಕ್ತ್ಯಾ .
ಸ್ವಯಂತು ನ ಧರ್ತಾ ನ ಧಾರ್ಯೋ ನಾನಂತಃ ನ ಸಾಂತೋ ನೈಕೋ ನ
ಬಹುಃ ನಾರೂಪೋ ನ ರೂಪೀ ಕೇವಲ ಏವಯಃ .
ಸರ್ವಾಣಿ ತ್ವೇತಾನಿ ನಾಮಾನಿಯದೇಕತ್ವಂಚ ಬಹುತ್ವಂಚಾನಂತಂಚ
ಸಾಂತಂಚ ಪ್ರಕಾಶಂತ ಏವ ಚಿದಾತ್ಮನಿ ಚಿನ್ಮಯೇ ಜಗತಿ .

ಓಂ ತತ್ಸತ್ಯಚ್ಚ ಸಚ್ಚಿದೇವ ತಚ್ಚಿನ್ಮಯಂ ಜಗತ್ ಭಾಸತೇ
ಚಿದಾತ್ಮನಿ ಸತ್ಯಪ್ರಕಾಶಃ ಸತ್ಯಸ್ಯ ಭಗವತಃ .
ಯಥಾ ಸೂರ್ಯಸ್ಯ ಪ್ರತಿಬಿಂಬ ಏಕಃ ಶಾಂತೇ ಜಲೇ ಬಹವಶ್ಚಲೇ ಸತ್ಯಃ
ಸೂರ್ಯಃ ಸತ್ಯಃ ಪ್ರತಿಬಿಂಬಃ ಸತ್ಯಪ್ರಕಾಶಃ ಸತಃ ಸೂರ್ಯಸ್ಯ ನ ಸ ಸ್ವಪ್ನಃ
ಸತಃ ಪ್ರಕಾಶಸ್ತು ಸಃ,ಯಥಾ ವಾ ಸೂರ್ಯಸ್ಯ ಜ್ಯೋತಿಃ ಸೌರಂ ಜಗತ್ ಸ್ವಶಕ್ತ್ಯಾ
ಧಾವದಿವ ಪೂರಯತ್ಪ್ರಕಾಶತೇ ಸತ್ಯಂ ಜ್ಯೋತಿಃ ಸತ್ಯಪ್ರಕಾಶಃ ಸತಃ ಸೂರ್ಯಸ್ಯ
ನ ಸೋಽಲೀಕಾ ಭಾತಿಃ ಸತಃ ಸತ್ಯಪ್ರಕಾಶಸ್ತು ಸಃ, ಯಥಾ ವಾ ಸೂರ್ಯಸ್ಯ
ಜ್ವಾಲಾಮಯಂ

ಶ್ರೀಅರವಿಂದೋಪನಿಷತ್

ಬಿಂಬಂನಸ್ವಯಂಸೂರ್ಯಃ ಸೂರ್ಯಸ್ಯ ತು ಸೂರ್ಯತ್ವಂ ಪ್ರಕಾಶಯತ್ಯೇತದನ್ನಮಯಂ
ರೂಪಮನ್ನಾಶ್ರಿತೇ ಜ್ಞಾನೇ ತದ್ರೂಪಾತೀತಸ್ತು ಸೂರ್ಯಃ ಸತ್ಯಃ ಸೂರ್ಯಃ ಸತ್ಯಂ
ರೂಪಂ
ಬಿಂಬಾಕೃತಿ ಸತ್ಯಪ್ರಕಾಶಃ ಸತಃ ಸೂರ್ಯಸ್ಯ ನ ಸ ಮಾಯಾನ್ವಿತಃ ಸತಃ
ಸತ್ಯಪ್ರಕಾಶಸ್ತು ಸಃ, ತಥೇಹ ಜಗದ್ಬ್ರಹ್ಮ ಸತ್ಯಪ್ರಕಾಶೋ ಭಗವತಃ ನ ಸ್ವಪ್ರಃ
ನ ಮಾಯಾನ್ವಿತಂ ನಾಲೀಕಾ ಭಾತಿಃ ಸತಃ ಸತ್ಯಪ್ರಕಾಶಸ್ತು ತದ್ ನ ಸ್ವಯಂ
ಭಗವಾನ್ತಥಾಪಿಸ್ವಯಮೇವಸಃ .ಏಷಾಪರಾಮಾಯೈಷಾಯೋಗಮಾಹಾತ್ಮ್ಯಂ
ರಹಸ್ಯಮಯಸ್ಯಯೋಗೇಶ್ವರಸ್ಯ ಕೃಷ್ಣಸ್ಯೈಷಾ ಚಿಚ್ಛಕ್ತ್ಯಾ ಆನಂದಮಯೀ ಲೀಲಾ
ಪರಸ್ಯಾತರ್ಕ್ಯಾ ಗತಿಃ .
ಸರ್ವಮಿದಮರ್ಥತಃ ಸತ್ಯಂ ಪರಾರ್ಥತಃ ಅಸತ್ಯಮಿತಿ ಮನಸ್ತುಷ್ಟ್ಯರ್ಥಂ
ವಿಜ್ಞಾನಾರ್ಥಮುಚ್ಯತಾಂ ನ ಹಿ ಕಿಂಚಿದಪ್ಯಸತ್ಯಂ ಸತ್ಯೇ ಬ್ರಹ್ಮಣಿ .

ಏವಂಯತ್ ಪ್ರಕಾಶತೇ ಜಗದಾನಂದ ಏವ ತತ್ .

ಓಂ ತತ್ಸತ್ಯಚ್ಚ ಸಚ್ಚಿದೇವ ತದ್ಯಚ್ಚ ಚಿತ್ ಸ ಆನಂದಃ .ಯತ್ತು
ನಿರಾನಂದಮಿತಿ ಭಾಸತೇ ದುಃ ಖಮಿತಿ ದುರ್ಬಲಮಿತ್ಯಜ್ಞಾನಮಿತಿ
ತದಾನಂದಸ್ಯ ವಿಕಾರ ಆನಂದಸ್ಯ ಕ್ರೀಡಾ .

ಯೋ ಹಿ ಜೀವಃ ಸ ಆನಂದಮಯಃ ಪ್ರಚ್ಛನ್ನೋ ಭಗವಾನ್ ಸ್ವಪ್ರಕಾಶಮಯಂ
ಜಗದ್ಬ್ರಹ್ಮ ಭೋಕ್ತುಮವತೀರ್ಣಃ .ಯಏಷ ದುಃಖಭೋಗಃ ಸ ಭೋಗ
ಏವಾನಂದಮಯಸ್ತಸ್ಯಾನಂದಮೇವಾನಂದಮಯೋ ಭುಂಕ್ತೇ .

ಕೋ ಹಿ ನಿರಾನಂದಂ ಭೋಕ್ತುಮುತ್ಸಹೇತ ಯಃ ಸರ್ವಾನಂದಮಯಃ ಸ
ಏವೋತ್ಸಹತೇ
ನಿರಾಂದಮಯಸ್ತು ನಿರಾನಂದಂ ಭುಂಜಾನಃ ನ ಭುಂಜೀತಾನಂದಂ ವಿನಾ
ಪ್ರಣಶ್ಯೇತ್
.ಕೋ ದುರ್ಬಲೋ ಭವಿತುಂ ಶಕ್ನುಯಾದ್ಯಃ ಸರ್ವಶಕ್ತಿಮಾನ್ಸಏವ ಶಕ್ನುಯಾದ್
ದುರ್ಬಲೋ ಹ್ಯಾಕ್ರಾಂತೋ ದುರ್ಬಲತ್ವೇನ ನ ತಿಷ್ಠೇಚ್ಛಕ್ತಿಂ ವಿನಾ ಪ್ರಣಶ್ಯೇತ್ .

ಕೋಽಜ್ಞಾನಂ ಪ್ರವೇಷ್ಟುಂ ಸಮರ್ಥೋ ಯಃ ಸರ್ವಜ್ಞಾನಮಯಃ ಸ ಏವ
ಸಮರ್ಥೋಽಜ್ಞಸ್ತು
ತಸ್ಮಿಂಸ್ತಿಮಿರೇ ನ ಧ್ರಿಯೇತಾಸತ್ತ್ವಸದೇವ ಭವೇದ್ ಜ್ಞಾನಂ ವಿನಾ ಪ್ರಣಶ್ಯೇತ್ .

ಜ್ಞಾನಸ್ಯ ಕ್ರೀಡಾಜ್ಞಾನಂ ಸ್ವಸ್ಮಿನ್ನಾತ್ಮಗೋಪನಂ ಶಕ್ತೇಃ ಕ್ರೀಡಾ ದೌರ್ಬಲ್ಯಂ
ನಿರಾನಂದಮಾನಂದಸ್ಯ ಕ್ರೀಡಾತ್ಮಗೋಪನಂ ಸ್ವಾತ್ಮನಿ .

ಸಾನಂದಂ ಹಸತಿ ಜೀವಃ ಸಾನಂದಂ ಕ್ರಂದತ್ಯಶ್ರೂಣಿ ಮುಂಚತಿ ತಮೋಮಯ
ಆನಂದೇ ಭಾಸಮಾನ ಇವ ಯಾತನಾಭಿಶ್ಚೇಷ್ಟಮಾನಃ ಸಾನಂದಂ ಸ್ಫುರತಿ
ಸಾನಂದಂ

ಸ್ಫುರತಿ ಚೇಷ್ಟಮಾನಃ ಪ್ರಚಂಡಾಭೀ ರತಿಭಿಃ .ಪೂರ್ಣಭೋಗಾರ್ಥಂ ತಸ್ಯಾನಂದಸ್ಯ
ತಾಮಸಸ್ಯಾಂಶಸ್ಯ ತಾಮಸೋ ಭೂತ್ವಾನಂದಂ ಗೋಪಯತಿ .

ಅಜ್ಞಾನಂ ಮೂಲಮೇತಸ್ಯ ಭಾವಸ್ಯ ಸಾಂತ ಏವಾಹಮಿತ್ಯಶಕ್ತೋ
ದುರ್ಬಲೋ ದುಃಖೀ ಮಯಾ ಕರ್ತವ್ಯಂ ಜ್ಞಾತವ್ಯಂ ಲಬ್ಧವ್ಯಂ ಪ್ರಯಾಸೇನ ತಪಃ
ಕ್ಷಯೇಣ
ಮೃತ್ಯುನಾ ಸ ತ್ವಮೇಷೋಽಹಂ ಯತ್ತ್ವಂ ನ ತದಹಂ ಯತ್ತವ ಶುಭಂ
ತನ್ಮಮಾಶುಭಂ
ಯೇನ ತವ ಲಾಭಸ್ತೇನ ಮಮ ಹಾನಿಃ ತ್ವಾಮೇವ ಹನ್ಯಾಂ ಸುಖೀ ಭವಿಷ್ಯಾಮಿ
ನೈವ ಸಾತ್ತ್ವಿಕೋಽಹಂ ತ್ವಾಮೇವ ಸುಖಿನಂ ಕರೋಮಿ ಸ್ವದುಃಖೇನ ಸ್ವಹಾನ್ಯಾ
ಸ್ವಮೃತ್ಯುನೇತ್ಯಾದ್ಯಜ್ಞಾನಸ್ಯ ಸ್ವರೂಪಂ ಮನಸಿ .

ಅಹಂಕಾರ ಏವ ಬೀಜಮಹಂಕಾರಮೋಕ್ಷಾದಜ್ಞಾನಮೋಕ್ಷಃ
ಅಜ್ಞಾನಮೋಕ್ಷಾದ್ ದುಃಖಾನ್ಮುಚ್ಯತೇ ಆನಂದಮಯೋಽಹಂ
ಸೋಽಹಮೇಕೋಽಹಮನಂತೋಽಹಂಸರ್ವೋಽಹಮಿತಿವಿಜ್ಞಾಯಾನಂದಮಯೋ
ಭವತ್ಯಾನಂದೋ ಭವತಿ .

ಏಷ ಏವಮೋಕ್ಷಃ .ಸ ಮುಕ್ತಃ ಸರ್ವೇಷಾಂ ಭೋಗಾನ್ ಭುಂಕ್ತೇ
ಸರ್ವಾನಾನಂದಾನನಂತಂ ಭುಂಜಾನೋ ನ ಸಾಂತೈರ್ವಿಯುಜ್ಯತೇ ಸಾಂತಾನಿ
ಭುಂಜಾನೋ
ನಾನಂತೇನ ಹೀಯತೇ ಸ ಏಕೋ ಭವತಿ ಬಹುರ್ಭವತಿ ಸ ಹ್ಯಜೋ ಜಾಯತ ಇವ
ಜಾಯಮಾನೋಽಪಿ ನ ಜಾಯತೇ ನ ಬಧ್ಯತೇ ನ ಜನ್ಮ ತಸ್ಯ ವಿದ್ಯತೇ
ಆತ್ಮನ್ಯಾತ್ಮಾತ್ಮನಾ ಪ್ರಕಾಶಯಾಮ್ಯಾತ್ಮಾನಮಿತಿ ಜ್ಞಾನಾದ್ ವಿಮುಕ್ತಃ ಕ್ರೀಡತೇ .

ಲೀಲಾರ್ಥಂ ಹಿ ಜಗದಾನಂದಾರ್ಥಂ ಲೀಲಾಮಯ ಇತಿ ಲೀಲಾಂ
ಕುರುತಾನಂದಸ್ಯ ಪುತ್ರಾಃ ಯುಕ್ತಾಃ ಕ್ರೀಡತಾನಂದಂ ಭುಂಘ್ವಮೇಕಂ ಭೋಗ್ಯಂ
ಭಗವಂತಂ ಪ್ರಾಪ್ಯ ಭುಂಘ್ವಂ ಸರ್ವವಸ್ತುಷು .

ಆನಂದಂ ಹಿ ಪ್ರವಕ್ಷ್ಯಾಮಿ ಭಗವತಾದಿಷ್ಟಃ .
ತಾಮಸಮಪಾವೃತ್ಯಾನಂದಃ ಪ್ರಕಾಶತಾಂ ತಸ್ಯ ಪುತ್ರಾಃ .
Encoded and proofread by P. R. Kannan prkannanvashi at yahoo.com

